
AUDITDA REGRESSION TAHLILNI 
QO‘LLASHNING XUSUSIYATLARI
Tajekeev Ziynatdin Kobeysinovich
PhD, Qoraqalpoq davlat universiteti

Annotatsiуa: Ushbu maqolada korxonalar faoliyatini o‘rganish va uning auditini rejalashtirishda 520-sonli “Tahliliy amallar” 
(Analytical procedures) AXSida regression tahlil usulini qo‘llash masalalari yoritib berilgan. Xususan, tahliliy amallarda 
korxonaning savdo tushumlarini auditorlik tekshiruvdan o‘tkazish usuliga texnik yondashuvlar keltirilgan. Shuningdek, 
regression tahlilni o‘tkazishda mustaqil o‘zgaruvchilarni aniqlash va tahlil modeli qurishga oid tavsiyalar ishlab chiqilgan.

Kalit so‘zlar: audit, auditning xalqaro standartlari, audit usullari, tahliliy amallar, regression tahlil, doimiy xarajatlar, o‘zga-
ruvchan xarajatlar, tushum, tannarx, mustaqil o‘zgaruvchilar.
Abstraсt: In this article, the issues of applying the regression analysis method in the study of the activities of enterprises 
and planning their audit in the АХС "Analytical procedures" No. 520 are highlighted. In particular, technical approaches 
to the method of conducting an audit of the company's sales revenue are presented in analytical procedures. Also, rec-
ommendations for determining independent variables and building an analysis model for regression analysis have been 
developed.

Keу words: audit, international audit standarts, audit methods, analytical operations, regression analysis, fixed costs, 
variable costs, income, cost, independent variables.
Аннотация: В данной статье освещены вопросы применения метода регрессионного анализа при исследовании 
деятельности предприятий и планировании их аудита в АХС “Аналитические процедуры” № 520. В частности, тех-
нические подходы к методу проведения аудита выручки компании от реализации представлены в аналитических 
процедурах. Также разработаны рекомендации по определению независимых переменных и построению модели 
анализа для регрессионного анализа.

Ключевые слова: аудит, международные стандарты аудита, методы аудита, аналитические операции, регресси-
онный анализ, постоянные затраты, переменные затраты, доходы, затраты, независимые переменные.

K I R I S H
O‘zbekiston Respublikasida Auditorlik faoliyatida auditorlik xizmatlari sifatini oshirishga [1] qaratilgan cho-

ra-tadbirlar natijasida auditorlik faoliyati xizmatlar bozorida alohida auditorlik xizmatlari bozorining shaklla-
nishiga va mahalliy auditorlik tashkilotlari auditorlik kompaniyalarining yirik xalqaro tarmoqlariga kirishini ta’min-
lashga imkon yaratmoqda. Ma’lumki, auditorlik xizmatlarining sifati auditorlik tekshiruvlarida auditning xalqaro 
standartlarini (AXS) sifatli joriy etish masalasi muhimdir. Bu borada tahliliy tekshirishlarning xalqaro standart-
larini amaliyotga joriy etish [2] bo‘yicha alohida standart mavjud bo‘lib, uni audit amaliyotida qo‘llash bo‘yicha 
uslubiy qo‘llanmalar juda kam. Shu boisdan undagi usullarni texnik tavsiflash va mahalliy audit kompaniyala-
rining internet saytlarida ayrim o‘zlariga tegishli yondashuvlarni bayon qilib borishiga erishish zarurati vujudga 
kelmoqda. Ushbu maqolada 520-son “Tahliliy tartib taomillar” deb nomlangan AXSidagi regression tahlilni 
qo‘llashning o‘ziga xos jihatlari o‘rganildi. Ushbu usulni audit tekshiruvida qo‘llanilishining umumiy xususiyatla-
rini ochib berishga harakat qilindi. Xususan, uning afzalliklari va qo‘llashdagi ayrim cheklanishlari bayon qilindi.

T A D Q I Q O T  M E T O D O L O G I YA S I
520-son Tahliliy tartib taomillarining regression tahlil usuli moliyaviy yoki nomoliyaviy ma’lumotlar qo‘llangan 

holda moliyaviy hisobotlarni auditdan o‘tkazishda qulay bo‘lgan usul hisoblanadi. Xalqaro miqyosda moliyaviy 
hisobotlar auditida to‘plamning 100%ga nisbatan tahliliy amallarni qo‘llash amaliyotiga o‘tish tendensiyasi 
kuzatilmoqda. Shu tariqa auditorlik kompaniyalariga samarali auditni davom ettirish barobarida eng risk xavfi 
yuqori sohalarga e’tibor qaratish imkonini beradi. Innovatsion ma’lumotlar tahlilining turi prognozli modellasht-
irish, shu jumladan, regression retrospektiv tahlilni istiqboldagi faoliyat samarasi bilan bog‘laydigan yoki joriy 
ma’lumotlarni taqqoslash orqali o‘tkaziladigan tahlil hisoblanadi. Regression tahlil auditda hisobdagi qoldiqlar 
bilan solishtirish uchun qoldiqlar qanday bo‘lishi kerakligi to‘g‘risida xulosa chiqarish uchun ishlatiladi [3].

Regression tahlili statistik usul bo‘lib, o‘tgan ikki yoki undan ortiq o‘zgaruvchilar o‘rtasida bog‘liqliklarga 
asoslangan holda ma’lumotlarni bashorat qilish uchun ishlatiladi. Tarixiy bu o‘zgaruvchilar o‘rtasidagi bog‘liqlik 
(bir bog‘liq o‘zgaruvchi –  biz tekshirayotgan element – bir yoki bir nechta mustaqil o‘zgaruvchilar) matematik 
tarzda aniqlanadi va keyin joriy yilning bog‘liq o‘zgaruvchisiga qo‘llaniladi. So‘ng, joriy yildagi qaram o‘zgaruv-

chining kutilgan qiymatlari haqiqiy ma’lumotlar bilan taqqoslanadi va tafovutlarning ahamiyati baholanadi.
Chiziqli regression model bog‘liq o‘zgaruvchi va mustaqil o‘zgaruvchi o‘rtasidagi munosabatni belgilaydi. 

Moliyaviy hisobotlar auditining regression tahlili uchta bosqichdan iborat: rejalashtirish, model tuzish va audit 
interfeysi [4]. Regression tahlilni boshlash rejalashtirishdan boshlanadi. Rejalashtirish, asosan, ikkita bosqichni 
o‘z ichiga oladi. Birinchi bosqichda bog‘liq o‘zgaruvchan va mustaqil o‘zgaruvchanlarni aniqlash zarur. Mustaqil 
o‘zgaruvchilarning uch shakli mavjud bo‘lib, moliyaviy ichki o‘zgaruvchi (masalan, tannarx, va h.), nomoliyaviy 
ichki o‘zgaruvchi (masalan, mijozlar soni, va h.) va tashqi o‘zgaruvchilar (ist’emol narxi indeksi, foydalanilgan 
elektr energiya, suv resursi va h.). Ikkinchi bosqichda esa ma’lumot to‘plash jarayoni. Bunda regression mo delni 
qurish uchun o‘tgan yillardagi ma’lumotlar va joriy yil ma’lumotlari foydalaniladi.

N A T I J A L A R
Regression tahlil modelini tuzushda eng avvalo bog‘liq o‘zgaruvchilarini, ya’ni korxona xususiyatidan kelib 

chiqib aniqlash lozim. Model to‘g‘ri tuzilgan paytda substantiv testni o‘tkazish osonlashadi va arzonga tushadi. 
Regression tahlilda 1.1-formula qo‘llaniladi.

Y = a + X b (1.1)

Bu yerda, a X qiymati 0 bo‘lganda Yning qiymatini anglatadi. Regressiya chizig‘ining qiyaligi b, bu X ning 
har bir o‘zgarish birligi uchun Y ning o‘zgarishini ifoda kiladi. Biz tadqiqot davomida kuyidagi modellarni taklif 
etamiz:

■ daromadni bashorat qilish uchun sotish narxi;
■ daromadni bashorat qilish uchun mijozlar soni;
■ savdo debitorlik qarzlarini bashorat qilish uchun daromad;
■ ish haqi xarajatlarini bashorat qilish uchun ishchilar soni;
■ daromadni bashorat qilish uchun mashina-soatlari.
ABS korxonasining o‘tgan davrlardagi ma’lumotlari foydalanilgan holda kelgusi yilda yoki joriy yilda kuti-

layotgan ma’lumotning (joriy ma’lumotning og‘ish darajasiga) to‘g‘riligiga baho beramiz. Masalan, auditor o‘tgan 
yilda b=9,47 ekanligini aniqladi. Bu bir birlik mahsulot sotilganda topilgan daromad koeffitsiyenti. Korxonada 
boshqaruv hisobi mavjud emas. Shu boisdan enk kichik kvadratlar usuli yordamida aniqlandi, deb faraz qilaylik. 
O‘tgan yilda 8135200 ming so‘m doimiy xarajatlar ekanligi aniqlangan. Deylik, korxona audit o‘tkazilayotgan 
2023-yilda 1500000 dona mahsulot sotdi. Auditorga qo‘yilayotgan vazifa jami xarajat qancha bo‘lishini tekshirib 
ko‘rish hisoblanadi. Ushbu ma’lumotlar regression modeli bo‘yicha formulada quyidagicha aks etadi:

Y = 8135200 (a) + (1500000) X (9,47) b
Y = 22340200 ming so‘m

Aniqlangan ushbu ma’lumot auditor tomonidan 2023-yil hisobot ma’lumotlariga taqqoslab ko‘riladi va 
muhimlik darajasidan katta og‘ishishni aniqlagan taqdirda, ushbu jarayonni qo‘shimcha o‘rganib ko‘radi. 
Regression tahlilni qo‘llashda o‘zgaruvchilarni aniqlab, a va b qiymatlarini aniqlagandan so‘ng, auditor xulosa 
shakllantirishdan avval quyidagi masalalarni ketma-ket aniqlab olishi kerak:

1. Korrelyatsiya koeffitsiyentini hisoblash;
2. Nuqta qiymatlarni hisoblash;
3. Standart og‘ishni aniqlash;
4. Standart xatolikni aniqlash;
5. Aniqlik oralig‘ini hisoblash;
6. Ishonch oralig‘ini hisoblash.

M U H O K A M A
Moliyaviy hisobotlarni audit tekshiruvidan o‘tkazishda regression tahlilni o‘tkazish, albatta, auditorga 

keng roq imkoniyatlar beradi va ishonchli dalillarni olishga imkon yaratadi. Auditor regression tahlilni o‘tka-
zish uchun ma’lum bir modelga tuxtagan bo‘lsa, korxonaning ichki ma’lumotlarining sifatini tekshirib ko‘rishi 
zarur. Ichki ma’lumotlar deganda, mustaqil o‘zgaruvchanlarni aniqlab olishi lozim. Mustaqil o‘zgaruvchilarni 
aniqlash korxona faoliyati xususiyatiga bog‘liq bo‘ladi. Ayrim paytlarda korxona faoliyati ushbu tahlilni o‘tka-
zishga monelik qiladi. Masalan, qaytalanadigan tranzaksiyalar ko‘lami kamligi yoki umumiy miqdorda katta 
hajmni tashkil etuvchi tranzaksiyalari mavjudligi hamda mos mustaqil o‘zgaruvchini aniqlashning murakkabligi. 
Ta’kidlangan ikkita masala hal bo‘lgan taqdirda regression tahlilni o‘tkazish mumkin bo‘ladi.

X U L O S A
Umumlashtiradigan bo‘lsak, 520-sonli AXSni korxonada audit jarayonida qo‘llaniladigan regression tahlil 

usulining ayrim jihatlari ochib berildi. Xususan, mazkur usul yordamida o‘tgan davrlardagi ma’lumotlar asosida 
kelgusidagi yoki joriy qiymatlarning to‘g‘riligiga baho berish uslubi va ayrim sohalarda tashqi o‘zgaruv chilarini 
tasniflashga harakat qilindi. Zamonaviy audit tekshiruvlarida alohida audit firmalarining regression tahlil va 
boshqa murakkab tahlillarni bajarishda maxsus IT dasturlaridan foydalanishi ma’lum. Katta hajmdagi ma’lu-
motorlarni tahlil qilishda va uning aniqligini ta’minlashda statistik usullarni ko‘llash auditorga ham mehnat sarfi 
qilish imkonini beradi.

